Gníomhaíochtaí Bainistíochta

Pleanáil, Eagrú & Rialú


(A) PLEANAIL (PLANNING)
Céard is brí le pleanáil?

Is é is pleanáil ann ná cuspóirí fad agus gearrthéarma, agus an tslí le hiad a chur i gcrích, a leagann síos.

Saghsanna Pleananna

Ráiteas misiúin. (Mission Statement) S’éard atá anseo ná mórphlean straitéiseach ina bhfuil cur síos ginearálta ar an gcúis a bhfuil an gnólacht ann. Bíonn eolas ann freisin don phobal faoi na nithe a bhfuil súil ag an ngnólacht iad a chur i gcrích.i.e “cé muid féin, céard a dheanann muid, agus cá bhfuil muid ag dul”
Plean straitéiseach (Strategic) – Is plean fadtéarmach é, ina leagtar síos cuspóirí tábhachtach. Is pleain é le haghaidh ós cionn 5 bliana.

Plean oirbheartaíochta (Tactical) – seo nuair a bhristear síos an plean straitéiseach ina bpleananna níos giorra agus níos dírithe. De ghnáth déantar iad thar tréimhse bliana. Baineann siad le feidhm áirithe de chuid gnólachta.

Plean teagmhasacht (Contingency) Is pleananna iad seo chun déileáil le héigeandáil(emergencies) nó le fadhbanna a éiríonn gan choinne. 
Cén chaoi a ndéantar pleanáil?

Céim 1 – 
Anailís a dhéanamh ar cá bhfuil muid anois:
Anailís (SWOT) LLDB – Laidreachtaí, Laigeachtaí, Deiseanna & Bagairtí.

Laidreachtaí (Strengths)  – rudaí a bhfuil an gnó go maith aige agus iad a usáid i gcoinne na h-iomaitheoirí.

Laigeachtaí (Weaknesses) – ba cheart aon laigeachtaí a aithint agus a réiteach chomh luath agus is féidir.

Deiseanna (Opportunities) – seo h-iad na deiseanna atá ag an gnó fás nó leathnú. Ba cheart iad a usáid, más féidir.

Bagairtí (Threats) – na rudaí lasmuigh den ghnó a d’fhéadfadh tionchar a bheith acu ar an gnó nó ar bhrabúsacht an ghnó.  Ba cheart don ghnó cosaint ina gcoinne.

Céim 2 – Leag amach na cuspóirí
Oibrigh amach na cuspóirí fad nó gearrthéarma a theastaíonn uathu a bhaint amach.
Ní mór do gach plean prionsabail áirithe a leanacht, ar a dtugtar SICRU (SMART):

Sonrach (Specific) – ba cheart go mbeadh siad soléir maidir le cuspóir

Intomhaiste (Measurable) – ba cheart go mbeadh tú in ann an chaoi a néiríonn leo a thomhais.

Comhaontaithe (Agree) – ba cheart don fhoireann iomlán a bheith ag aontú leo.

Réalach (Realistic) – ba cheart duit a bheith in ann na cuspóirí a bhaint amach ag cloí leis na hacmhainní atá ar fáil.

Uainithe (Timed) – ba cheart duit a bheith in ann iad a chur i gcrích laistigh de thréimhse réasúnta.

Céim 3 – Déan anailís ar do phlean
Bris síos na mór chuspóirí i gcéimeanna chun oibriú amach conas len iad a bhaint amach.

Céim 4 – Leag amach plean oirbheartaíochta (tactical)
Leagann sé seo amach na tascanna ar fad atá le críochnú agus na acmhainní atá riachtanach freisin. Mas gá leag síos plean teagmhasacht freisin chun deileáil le fadhbanna a d’fhéadfach tarlú.

Céim 5 – Déan Meastóireacht
Céard iad na buntáistí do bhainisteoirí le pleanáil?
· Aithnítear láidreachtaí (strengths) inmhéanacha

· Aithnítear na laigeachtaí(Weaknesses)a bhíonn ag an gnó agus déantar moltaí chun iad a réiteach..

· Aithnítear na deiseanna (Opportunities) a bhíonn sa mhargadh

· Is féidir aon bhagairtí (Threats) a mheas 

· Bíonn a fhíos ag na fostaí céard go díreach a bhíonn le déanamh.

· Teastaíonn siad ó bhainisteoirí éifeachtach chun treoir a thabhairt.

· Teastaíonn siad nuair a bhíonn gnó ag lorg iasachtaí nó deontaisí. 


(B) EAGRÚ (ORGANISING)

S’éard is eagrú ná a bheith in ann daoine agus acmhainní a thabhairt le chéile chun cuspóir áirithe a bhaint amach. 

Chun é seo a dhéanamh, caithfidh bainisteoirí:

· Na tascanna atá le déanamh a aithint 

· An obair a roinnt suas idir fostaithe tré udarás a tharmligiú agus tré slabhra ceannais (chain of command) a chur i bhfeidhm

· Na córais agus struchtúir chuí a chuir i bhfeidhm

· Na hacmhainní ar fad atá ag teastáil a chuir ar fáil

Céard é struchtúr eagrúcháin? (Organisational Structure)

Aithníonn na struchtúr eagrúcháin na rannóga éagsúla in ngnó agus leagann siad amach cé atá i gceannas ar cé ( slabhra ceannais).

S’éard is cáirteanna eagrúcháin (organisational charts) ná léaráidí a thaispeánann struchtúr bainistíochta an ghnó. 

Is iomaí difriúil struchtúr eagrúcháin a d’fhéadfadh a bheith i ngnó:

· Struchtúr Feidhmiúil (Functional):

Bíonn línte soléire cumarsáide ó bharr go bun sa struchtúr seo. Bíonn scóip sa chineál sin córas i gcomhair ardú céime ó leibhéal go léibheal.  Ach d’fhéadfadh gur córas maorlathach (bureaucratic), cliarlathach (hierarchical) a bheadh ann, agus gur mall a dhéanfaí an chinneoireacht ann.

· Struchtúr Táirge (Product)

· Struchtúr TírEolaíoch (Geographic)

· Struchtúr Maitríse (Matrix)
Déanta i gcaibideal 10.

Slabhra Ceannais (Chain of Command)

S’éard é seo ná go mbeadh ceannasaí ann i gconaí, duine ar a mbeidh an bhunfhreagracht na cinntí móra a dhéanamh, e.g oibrithe a dhífhostú, iasachtaí móra a fháil.  Sa slabhra tipiciúil ceannais beidh líne anuas ón stiúrthóir bainistíochta síos chomh fada leis an oibrí ar urlár monarchan.

Réise Rialucháin (Span of Control)

S’éard is réise rialucháin ná an líon daoine a bhíonn freagrach don duine a bhíonn i gceannas orthu.

Bíonn réise rialucháin leathan má bhíonn duine amháin i gceannaas a líon measartha mór daoine, mar atá sa sampla seo a leanas:

D’fheadfadh go mbeadh saol deacar ag bainisteoir i réise rialucháin leathan mar go mbíonn go leor oibre le déanamh.  

I réise rialucháin caol, ní bhíonn gach duine i gceannas ach ar líon beag daoine, agus bíonn sé/sí ar an gcaoi sin in ann aire níos fearr a thabhairt do gach duine acu, chomh maith le cinntí a dhéanamh níos tapúla.  Bíonn teacht níos éasca ag gach oibrí ar an gceannasaí, agus méadaíonn sin ar an inspreagradh ar an tsástacht leis an jab.

Céard is brí le laghdú (delayering) sa ghnó?

S’éard is brí leis seo ná laghdú a dhéanamh ar an méid leibhéil bainistíochta a bhíonn sa ghnó.

Buntáistí leis seo:

· Simplíonn sé struchtúr an ghnó

· Feabhsaíonn luas agus cruinneas de chumarsáid inmhéanach mar go mbíonn siad ag dul tríd níos lú leibhéil bainistíochta.

· Cabhraíonn sé le fiontraíocht sa ghnó, mar go mbíonn níos lú bainisteoirí ann agus dá bhrí sin bíonn níos mó freagraíochtaí ag na fostaithe.  Freisin bíonn níos mó saoirse acu chun an obair a dhéanamh cíbe slí ar mian leo.  Feabhsaíonn sé seo infhiontraíocht sa ghnó.

· Laghdaíonn sé costaisí, mar ní bhíonn an méid céanna pá le n-íoc.

· Cabhraíonn sé le rialucháin sa ghnó.

Míbhuntáistí leis:

· Meadaíonn an struss a bhíonn ar bhainisteoirí, mar bíonn an réise rialucháin níos leithne agus bíonn níos mó obair le déanamh acu.

· De bharr iomarcaíocht (redundancies), b’fhéidir go mbeadh caidreamh tionsclaíoch dona sa ghnó.

· D’fhéadfadh sé go mbeadh rialú níos deacra mar go mbíonn an réise rialucháin níos leithne.
Atheagrú ar phróiseas gnólachta (Business Process re-engineering)

S’éard atá anseo ná atheagrú a dhéanamh ar struchtúr gnólachta chun a dheimhniú go mbeidh baint níos fearr ag na fostaithe le hoibriú an ghnólachta, agus go mbeidh modh oibre níos fearr ann chun freastal ar riachtanais na gcustaiméirí.  

Laghdaíonn sé ar an struchtúr traidisiúnta feidhmiúil eagrúcháín sa chaoi gur lú den rialú ón mbarr anuas a bhíonn ann, agus gur mó a roinntear smaointí agus a dhéantar comhchinnteoireacht (combined decision-making).  Is fóirne a bhíonn ina chroílár.  

Bíonn na bainisteoirí agus na hoibrithe ag obair le chéile ina bhfoirne chun cuspóirí socraithe a chur i gcrích.  Braitheann an fhoireann gur mó baint atá acu leis an ngnólacht, agus bíonn siad níos dílse(loyal) agus níos spreagtha dá réir. 

Nuair a bhíonn bainisteoirí ag dearadh struchtúr ba cheart go smaoineoidh siad orthu seo a leanas:

· Simplíocht
   

* Fiontraíocht

*Costas

· Cumarsáid


* Rialú


(C) RIALU (CONTROL)

S’éard atá anseo ná monatóireacht agus seiceáil a dhéanamh ar na torthaí chun feachaint an bhfuil siad ag cloí leis na spriocanna a bhí i sna pleananna.  
Cabhraíonn sé le bainisteoirí mar:

· gur féidir fadhbanna a aithint sular féidir leo dul as smacht agus iad a réiteach

· cabhraíonn sé le luas, caighdeán, cuspóirí agus laghdaítear dramhaíl(waste).

· Leagann sé síos na spriocanna agus caighdeán atá á lorg ag an gnó

· Is féidir comparáid a dhéanamh le céard a tharla agus céard go díreach a bhí sna pleananna

· Is féidir pleananna a athrú mas gá 

Gnéithe a mbíonn rialú ag teastáil iontu:

Rialú airgeadais 
Rialú caighdeán 

S’éard is rialú cailíochta/caighdeán ná a chinntiú go bhfuil caighdeán na hearraí agus seirbhisí atá táirgithe ag an gnó déanta chuig caighdeán áirithe.
ISO9000

Léiriú is ea comhartha ISO go bhfuil próiséas táirgthe cáilíochta ag gnólacht agus gur táirge nó seirbhís den scoth a chuireann siad ar fáil.  Chun an tsiombail a ghnothú, ní mór don ghnólacht dul faoi dhianscrudú ag Udaras Náisiúnta Caighdeán na h(ireann (National Standards Authority of Ireland) agus láimhleabhar cáilíochta (quality manual) a chur ar fáil a léireoidh conas mar a bhaineann siad an cháilíocht sin amach. 

Is caighdeán idirnáisiúnta é. Buntáistí leis:

· is leiriú é go bhfuil an gnó tar-éis dul tríd scrudú néamhspléach

· Cruthú don tomhaltóir go bhfuil an earra nó an seirbhís de réir na sonraíochta (specifications) is airde

· Léiriú go bhfuil an comhlacht dáiríre

Rialú Creidmheasa  

Caithfear súil a choimead ar na feichiunaí chun cinntiú go n-íocann siad agus nach mbeidh drochfhiacha ró-árd ag an gnó.

Bainistíocht Stoc

Rialú Stoc

Ba cheart cinntiú go bhfuil an méid ceart amhábhair i gconaí ann chun riachtanais na táirgeachta a shásamh, agus le haghaidh na tomhaltóirí.  Ní rud maith é má chailleann an gnó tomhaltóirí de bharr easpa stoic.  

· Maorlathas (Bureacracy) – seo corás bainistíochta bunaithe ar foirmeacha a líonadh amach le haghaidh gach rud agus cead scríofa a fháil sular féidir aon ghníomh nó cinneadh a thógáil.
Buntáistí le Maorlathas:

· bíonn an bainistíocht rialta agus is féidir braith ar

· bíonn sé easca le rialú

· Bíonn níos lú gadaíocht airgid

Míbhuntáistí le Maorlathas:

- mall  ag déanamh cinneadh

- ní chabhraíonn sé le fiontraíocht .

